
अंतरराष्ट्रीय किन्नर अखाड़ा का भव्य पट्टा अभिषेक समारोह आयोजित
देशभर से संत-महामंडलेश्वर पहुंचे, वैदिक मंत्रोच्चारण में हुआ अभिषेक

श्रद्धा

लक्की भट्टी | लुधियाना  
 समर न्यूज 

लुधियाना में मंगलवार को 
अंतरराष्ट्रीय किन्नर अखाड़ा की ओर 
से पीठाधीश्वर महामंडलेश्वर श्री श्री 
1008 माई भोली नंदगिरी जी के पट्टा 
अभिषेक समारोह का भव्य आयोजन 
किया गया। 
  समारोह अंतरराष्ट्रीय किन्नर अखाड़ा 
की प्रमुख आचार्य महामंडलेश्वर 
स्वामी डॉ. लक्ष्मी त्रिपाठी के सानिध्य 
में संपन्न हुआ। इस अवसर पर मुंबई, 
दिल्ली, राजस्थान, गुजरात, पंजाब 
सहित देश के विभिन्न राज्यों से 
महामंडलेश्वर और संत समाज के 

अनेक प्रतिनिधि विशेष रूप से पहुंचे। 
वैदिक मंत्रोच्चारण और विधि-विधान 
के बीच विद्वान ब्राह्मणों ने माई भोली 
नंदगिरी जी का पट्टा अभिषेक संपन्न 
कराया। इस दौरान अघौरी पीठ, 
दिगंबर अखाड़ा, निरंजनी अखाड़ा, 
श्री हिंदू तख्त तथा विभिन्न धार्मिक 
संस्थाओं के संत-महात्माओं ने भी 

अपनी उपस्थिति दर्ज कराई। समारोह 
में पंजाब के मुख्यमंत्री भगवंत मान 
की धर्मपत्नी डॉ. गुरप्रीत कौर मान, 
विधायक चौधरी मदन लाल बग्गा, 
विधायक अशोक पराशर पप्पी, 
विधायक दलजीत ग्रेवाल भोला, 
मेयर प्रिंसिपल इंद्रजीत कौर सहित 
विभिन्न राजनीतिक दलों, सामाजिक 

और धार्मिक संगठनों के प्रतिनिधि 
मौजूद रहे। प्रेस वार्ता को संबोधित 
करते हुए आचार्य महामंडलेश्वर डॉ. 
लक्ष्मी त्रिपाठी ने कहा कि सनातन 
धर्म की सेवा और उसके प्रचार-
प्रसार को ध्यान में रखते हुए माई 
भोली नंदगिरी जी को अंतरराष्ट्रीय 
किन्नर अखाड़ा का पीठाधीश्वर 
महामंडलेश्वर नियुक्त किया गया है। 
  उन्होंने बताया कि इस अवसर पर श्री 
महंत कामेश्वर गिरी जी का भी पट्टा 
अभिषेक किया गया। समारोह में पहुंचे 
सभी अतिथियों का शिवसेना यूबीटी 
के प्रवक्ता चंद्रकांत चड्ढा और तेजिंद्र 
सिंह राजा सहित सेवादारों ने भगवा 
पटका पहनाकर स्वागत किया।

अशवनी पाहवा | लुधियाना   
समर न्यूज 

अवैध शराब के कारोबार पर शिकंजा 
कसने के लिए एक्साइज विभाग ने 
मंगलवार को लुधियाना ईस्ट रेंज में 
विशेष प्रवर्तन अभियान चलाया। 
अभियान के दौरान शहर के प्रमुख 
ढाबों, चिकन कॉर्नरों, शराब के ठेकों 
और हार्ड बार पर औचक छापेमारी 
कर गहन जांच की गई। 
   जांच के दौरान किसी भी प्रतिष्ठान 
में अवैध शराब या नियमों के 
उल्लंघन का मामला सामने नहीं 
आया। यह अभियान डिप्टी कमिश्नर 
एक्साइज खुशदिल सिंह की निगरानी 
तथा असिस्टेंट कमिश्नर एक्साइज 

अमित गोयल के निर्देश पर चलाया 
गया। कार्रवाई का नेतृत्व एक्साइज 
अधिकारी विकास कुमार, सौरवप्रीत 
सिंह और एक्साइज इंस्पेक्टरों की टीम 
ने किया। अभियान के तहत लार्क 
ढाबा, डोगरा ढाबा, शेर-ए-पंजाब, 
चावलाज और अमन स्नैक्स सहित 

कई प्रतिष्ठानों का औचक निरीक्षण 
किया गया। अधिकारियों ने शराब 
के स्टॉक, लाइसेंस, बिक्री व्यवस्था 
और अन्य दस्तावेजों की जांच की। 
निरीक्षण के दौरान सभी प्रतिष्ठान 
निर्धारित नियमों के अनुरूप संचालित 
होते पाए गए और कहीं भी किसी 

प्रकार की अनियमितता नहीं मिली। 
इसके अलावा लुधियाना ईस्ट-ए 
और ईस्ट-बी क्षेत्र के शराब के ठेकों 
और हार्ड बार की भी जांच की गई। 
विभाग ने सभी लाइसेंसधारकों को 
आबकारी नियमों का सख्ती से पालन 
करने और किसी भी प्रकार की अवैध 

गतिविधि से दूर रहने की हिदायत दी। 
एक्साइज विभाग के अधिकारियों ने 
कहा कि अवैध शराब के निर्माण, 
बिक्री और तस्करी के खिलाफ 
भविष्य में भी इसी तरह विशेष 
अभियान जारी रहेंगे। उन्होंने कहा 
कि लोगों के स्वास्थ्य की सुरक्षा और 

सरकारी राजस्व की रक्षा विभाग की 
प्राथमिकता है। यदि कहीं भी अवैध 
शराब के कारोबार की सूचना मिलती 
है तो तुरंत कार्रवाई की जाएगी और 
दोषियों के खिलाफ आबकारी कानून 
के तहत सख्त कानूनी कार्रवाई अमल 
में लाई जाएगी।

अशवनी पाहवा | लुधियाना  
 समर न्यूज 

पंजाब सरकार द्वारा चलाई जा रही 
मुहिम युद्ध नशे विरुद्ध के तहत 
लुधियाना पुलिस लगातार नशा 
तस्करों और नशेड़ियों के खिलाफ 
लगातार मामले दर्ज करती नजर 
आ रही, बावजूद इसके कई नशेड़ी 
अभी भी शहर के अलग अलग 
इलाकों में नशे का सेवन करते 
दिखाई दे रहे है। 
  ऐसे में यह नशेड़ी सड़को पर 
लड़खड़ाते हुए और बेसुध हालत में 
दिखाई देते है। सोशल मीडिया पर 
वायरल हो रहे कई वीडियो में युवक 
ही नहीं, बल्कि युवतियां भी कथित 

रूप से नशे की हालत में सड़कों 
पर गिरती, लड़खड़ाती और अपने 
शरीर पर नियंत्रण खोती दिखाई दे 
रही हैं। इन वीडियो ने शहरवासियों 
को झकझोर कर रख दिया है और 
नशे के खिलाफ चल रही मुहिम पर 
भी सवाल खड़े कर दिए हैं।
  ताजा मामला लुधियाना के सलेम 
टाबरी इलाके व समराला चौक 
इलाके का सामने आया है, जहां 
सलेम टाबरी के पार्क में तीन युवक 
कथित तौर पर नशे की ओवरडोज 
के बाद बेसुध हालत में दिखाई दे 
रहे हैं। वायरल वीडियो में युवक 
अजीब स्थिति में खड़े नजर आ 
रहे हैं। उनकी आंखें बंद हैं और वे 
अपने पैरों पर ठीक से खड़े तक नहीं 

हो पा रहे। बार-बार उनका संतुलन 
बिगड़ रहा है और वे गिरते-संभलते 
दिखाई दे रहे हैं। वही समराला चौक 
की वीडियो में दिखाई दे रहा है कि 
कैसे नशे में धुत युवक सड़क के 
बीचों बीच लड़खड़ाते हुए दिखाई 
दे रहा है।
   यह दोनों पार्क पुलिस थाने और 
पुलिस चौकी से कुछ ही दूरी पर 
स्थित है। 24 घंटे व्यस्त रहने वाले 
इलाके होने के बावजूद इन दोनों 
स्थानों पर युवकों की ऐसी हालत 
सामने आने से स्थानीय लोगों में 
रोष है। लोगों का कहना है कि यदि 
नशे का सेवन करने वाले लोग 
सार्वजनिक जगहों पर दिखाई दे रहे 
हैं तो यह स्थिति बेहद गंभीर है।

अशवनी पाहवा | लुधियाना  
 समर न्यूज 

जस्सियां रोड स्थित पैंट-शर्ट बनाने 
वाली एक फैक्ट्री में सोमवार तड़के 
चोरी की वारदात सामने आई। चोर 
फैक्ट्री में सो रहे कारीगरों के मोबाइल 
फोन और ऑफिस में रखी नगदी चोरी 
कर फरार हो गया। पूरी घटना फैक्ट्री 
में लगे सीसीटीवी कैमरों में कैद हो 
गई है। जिसे कब्जे में लेकर फैक्ट्री 
मालिक और कारीगरों ने मामले की 
शिकायत दर्ज करवाई। 
  फैक्ट्री मालिक ने बताया कि सुबह 
फैक्ट्री पहुंचने पर कारीगरों ने उन्हें 
चोरी की जानकारी दी। जांच करने पर 
पता चला कि अज्ञात व्यक्ति फैक्ट्री में 
दाखिल होकर वहां सो रहे कारीगरों के 
मोबाइल फोन एक-एक कर उठाकर 

ले गया। इसके बाद आरोपी नीचे बने 
ऑफिस रूम में पहुंचा, जहां रखी 
नगदी भी चोरी कर ली। उन्होंने बताया 
कि सीसीटीवी फुटेज खंगालने पर एक 
व्यक्ति चोरी करता हुआ दिखाई दे रहा 
है। फुटेज के आधार पर आरोपी की 
पहचान करने के प्रयास किए जा रहे 

हैं। घटना की सूचना पुलिस को दे 
दी गई है। पुलिस ने सीसीटीवी फुटेज 
अपने कब्जे में लेकर मामले की जांच 
शुरू कर दी है। फैक्ट्री मालिक ने 
पुलिस से आरोपी को जल्द गिरफ्तार 
कर चोरी हुए सामान की बरामदगी की 
मांग की है।

सहजप्रीत सिंह | लुधियाना  
 समर न्यूज 

ताजपुर रोड स्थित सेंट्रल जेल 
एक बार फिर सवालों के घेरे में 
आ गई है। जेल प्रशासन की ओर 
से समय-समय पर कड़ी तलाशी 
और सुरक्षा व्यवस्था के दावों के 
बावजूद प्रतिबंधित सामान मिलने 
का सिलसिला जारी है। 
  जेल में चलाए गए विशेष चेकिंग 
अभियान के दौरान दो हवालातियों के 
कब्जे से मोबाइल फोन, सिम कार्ड 
और बैटरी बरामद किए गए, जबकि 
एक टच स्क्रीन मोबाइल फोन जेल 
परिसर में लावारिस हालत में मिला। 
मामले में जेल प्रशासन की शिकायत 
पर थाना डिवीजन नंबर-7 पुलिस 

ने दो हवालातियों गुरप्रीत सिंह और 
रोहित कुमार समेत एक अज्ञात 
व्यक्ति के खिलाफ प्रिजन एक्ट 
की धारा 52-ए(1) के तहत केस 
दर्ज कर जांच शुरू कर दी है। 
पुलिस को दी शिकायत में केंद्रीय 
जेल लुधियाना के सहायक 
सुपरिटेंडेंट बलिहार सिंह ने बताया 
कि 27 जुलाई को जेल परिसर में 
नियमित सुरक्षा जांच के दौरान 
बंदियों की तलाशी ली गई थी। 
  हवालाती गुरप्रीत सिंह के कब्जे 
से एक कीपैड मोबाइल फोन, बैटरी 
और सिम कार्ड बरामद किया गया। 
इसके अलावा हवालाती रोहित कुमार 
के पास से भी एक कीपैड मोबाइल 
फोन, बैटरी और सिम कार्ड मिले। 
वहीं, चेकिंग के दौरान जेल परिसर 

से एक टच स्क्रीन मोबाइल फोन 
लावारिस हालत में बरामद हुआ। 
पुलिस के अनुसार जेल में मोबाइल 
फोन और अन्य प्रतिबंधित सामान 
रखना नियमों का उल्लंघन है। 
  जांच अधिकारी ने बताया कि 
बरामद मोबाइल फोन में इस्तेमाल 
किए जा रहे सिम कार्डों का रिकॉर्ड 
खंगाला जा रहा है। यह पता लगाया 
जाएगा कि सिम कार्ड किसके नाम 
पर जारी हुए थे और मोबाइल फोन 
के जरिए किन लोगों से संपर्क किया 
गया।इसके साथ ही पुलिस यह भी 
जांच कर रही है कि प्रतिबंधित 
मोबाइल जेल परिसर तक कैसे 
पहुंचे और इस मामले में जेल के 
अंदर या बाहर किसी अन्य व्यक्ति 
की संलिप्तता तो नहीं है।

राजवीर बख्शी | लुधियाना  
 समर न्यूज 

पंजाब सरकार के अवैध कॉलोनियों 
पर कार्रवाई के दावों के बीच 
लुधियाना के नूरवाला क्षेत्र में बिना 
मंजूरी कॉलोनियां विकसित कर प्लॉटों 
की बिक्री का सिलसिला जारी है। 
  क्षेत्र में जगह-जगह लगे विज्ञापन 
बोर्डों पर “ड्रीम सिटी” के नाम से 
4400 रुपये प्रति गज में प्लॉट और 
आसान किस्तों का लालच देकर 
लोगों को आकर्षित किया जा रहा है। 
मौके पर पहुंचने पर कई स्थानों पर 
कच्ची सड़कों, अधूरे विकास कार्यों 
और बुनियादी सुविधाओं के अभाव 

के बावजूद प्लॉटों की बिक्री होती 
दिखाई दी। स्थानीय लोगों का कहना 
है कि बिना वैध मंजूरी के प्लॉट बेचे 
जा रहे हैं, जबकि कॉलोनियों में न 
पक्की सड़कें हैं, न सीवरेज व्यवस्था 
और न ही जल निकासी की उचित 

सुविधा। उनका आरोप है कि ऐसे 
मामलों में कार्रवाई तब होती है, जब 
लोग अपनी गाढ़ी कमाई लगाकर 
मकान बनाना शुरू कर देते हैं। तब 
तक कॉलोनाइजर अपना कारोबार 
समेट चुके होते हैं और नुकसान 

आम लोगों को उठाना पड़ता है। 
लोगों का यह भी कहना है कि अवैध 
कॉलोनियों के कारण न केवल शहर 
का योजनाबद्ध विकास प्रभावित 
हो रहा है, बल्कि सरकार को भी 
राजस्व का नुकसान उठाना पड़ 
रहा है। उन्होंने संबंधित विभाग से 
मामले की निष्पक्ष जांच कर दोषियों 
के खिलाफ कार्रवाई की मांग की है।
{ग्लाडा का पक्ष जानने का 
किया प्रयास: इस संबंध में ग्लाडा 
के संबंधित अधिकारी से उनका 
पक्ष जानने के लिए कई बार फोन 
पर संपर्क करने का प्रयास किया 
गया, लेकिन उन्होंने फोन रिसीव 
नहीं किया। 

सहजप्रीत सिंह | लुधियाना  
समर न्यूज

लुधियाना में प्रेम विवाह करने वाले 
एक युवक की शादी के महज आठ 
महीने बाद संदिग्ध परिस्थितियों में 

मौत हो गई। मृतक 
के परिजनों ने 
ससुराल पक्ष पर 
जहर देकर हत्या 
करने का आरोप 
लगाया है, जबकि 

ससुराल पक्ष का दावा है कि युवक 
की मौत सांप के डसने से हुई। 
   पुलिस ने मामले की जांच शुरू 
कर दी है और मौत के वास्तविक 
कारण का खुलासा विसरा रिपोर्ट 
आने के बाद ही हो सकेगा। 
जानकारी के अनुसार, अरविंद 
ने परिवार की इच्छा के विरुद्ध 
मुस्कान से प्रेम विवाह किया था। 
शुरुआती विवाद के बाद पंचायत के 
हस्तक्षेप से दोनों पक्षों में समझौता 

हुआ और दंपति को ससुराल पक्ष 
ने अपने घर के पास किराये के 
मकान में रहने की व्यवस्था कर दी। 
मृतक के भाई गोबिंद ने आरोप 
लगाया कि शादी से नाराज ससुराल 
पक्ष ने साजिश के तहत अरविंद को 
जहर देकर मार दिया। उनका दावा है 
कि घटना से कुछ घंटे पहले अरविंद 
के ससुर ने उनकी मां को फोन कर 
कहा था कि वह अगले दिन जेल 
जाएगा। वहीं, ससुराल पक्ष का 
कहना है कि अरविंद की मौत सांप 
के काटने से हुई।
  पुलिस के अनुसार, डॉक्टरों के 
बोर्ड से पोस्टमॉर्टम कराया गया 
है। प्रारंभिक पोस्टमॉर्टम में सिर 
पर हल्की चोट का निशान मिला 
है, जबकि मौत का अंतिम कारण 
विसरा जांच रिपोर्ट आने के बाद 
ही स्पष्ट होगा। पुलिस का कहना 
है कि वैज्ञानिक रिपोर्ट और उपलब्ध 
साक्ष्यों के आधार पर आगे की 
कानूनी कार्रवाई की जाएगी।

दलजीत विक्की | लुधियाना  
समर न्यूज

विधानसभा क्षेत्र पूर्वी से विधायक 
दलजीत सिंह ग्रेवाल भोला ने आज 
बहादर के रोड और आजाद नगर 
क्षेत्र में करीब 1 करोड़ 53 लाख 
रुपये की लागत से होने वाले सड़क 
निर्माण कार्यों का उद्घाटन किया। 
  इस अवसर पर क्षेत्र के बड़ी 
संख्या में उपस्थित लोगों को 
संबोधित करते हुए विधायक ग्रेवाल 
ने कहा कि प्रदेश में आम आदमी 
पार्टी की सरकार बनने के बाद पूरे 

राज्य में रिकॉर्ड स्तर पर विकास 
कार्य करवाए जा रहे हैं। इसी कड़ी 
के तहत विधानसभा क्षेत्र पूर्वी में 
भी विकास कार्य तेजी से जारी 

हैं। उन्होंने कहा कि क्षेत्र में स्ट्रीट 
लाइटें, सड़कें, गलियां, बिजली के 
नए प्रोजेक्ट, सीवरेज सिस्टम तथा 
आम आदमी क्लीनिक स्थापित किए 

गए हैं, जिनका लोगों को व्यापक 
लाभ मिल रहा है। उन्होंने कहा कि 
विधानसभा क्षेत्र पूर्वी में अधिकांश 
विकास कार्य पूरे किए जा चुके हैं 
और आने वाले दिनों में विकास के 
मामले में किसी भी प्रकार की कमी 
नहीं रहने दी जाएगी। 
   विधायक ग्रेवाल ने कहा कि मुख्यमंत्री 
भगवंत सिंह मान के नेतृत्व वाली आम 
आदमी पार्टी की सरकार पहली ऐसी 
सरकार है, जिसने विधानसभा चुनावों 
के दौरान प्रदेशवासियों से किए गए 
सभी गारंटी वाले वादों को पूरा कर 
इतिहास रचा है।

दलजीत विक्की | लुधियाना  
समर न्यूज

श्री साईं बाबा सेवा समिति एवं श्री साईं 
कृपा महिला मंडल द्वारा आयोजित 14वें 
श्री गुरु पूर्णिमा महोत्सव 2026 के 
अंतर्गत होने वाली विशाल साईं भजन 
संध्या एवं अन्य धार्मिक कार्यक्रमों का 
निमंत्रण अग्रवाल वेलफेयर बोर्ड, हल्का 
नॉर्थ के चेयरमैन जुगल किशोर गोयल 
को भावपूर्वक भेंट किया गया। 
  समिति के पदाधिकारियों ने जुगल 
किशोर गोयल को कार्यक्रम की जानकारी 
देते हुए बताया कि 29 जुलाई को गुरु 

पूर्णिमा के उपलक्ष्य में काकड़ आरती, 
मंगल स्नान एवं श्री साईं अमृतवाणी 
पाठ का आयोजन होगा। 30 जुलाई को 
श्री साईं पालकी एवं रथ यात्रा निकाली 
जाएगी तथा 1 अगस्त को शाम 7 बजे 
से बेनसन ग्रैंड, जालंधर बाईपास, 

लुधियाना में भव्य विशाल साईं भजन 
संध्या का आयोजन किया जाएगा, 
जिसमें प्रसिद्ध भजन गायक अपनी 
प्रस्तुतियां देंगे। जुगल किशोर गोयल ने 
समिति के सदस्यों का आभार व्यक्त 
करते हुए कहा कि ऐसे धार्मिक आयोजन 

समाज में प्रेम, भाईचारे और सामाजिक 
एकता को मजबूत करने का कार्य करते 
हैं। धर्म लोगों को जोड़ने का संदेश देता 
है और इस प्रकार के कार्यक्रम आपसी 
भेदभाव, वैमनस्य और दूरियों को 
समाप्त कर समाज में सद्भाव एवं सौहार्द 
का वातावरण बनाते हैं।  
  गुरु पूर्णिमा जैसे पर्व पर आयोजित 
कार्यक्रम भारतीय संस्कृति व 
आध्यात्मिक परंपराओं को बढ़ाने का 
महत्वपूर्ण माध्यम हैं। उन्होंने श्रद्धालुओं 
से अधिक से अधिक संख्या में कार्यक्रम 
में शामिल होकर साईं बाबा का 
आशीर्वाद प्राप्त करने की अपील की।

सड़क निर्माण कार्य के उद्घाटन पर विधायक ग्रेवाल व पार्टी के अन्य नेता।

नशे का खौफनाक मंजर, पार्कों से लेकर सड़कों तक बेसुध हालत में मिल रहे युवक-युवतियां

शादी के आठ माह बाद युवक की संदिग्ध 
मौत, परिजनों ने लगाया हत्या का आरोप

विधायक दलजीत ग्रेवाल ने 1 करोड़ 53 लाख के विकास कार्यों का किया उद्घाटन

‘ड्रीम सिटी’ के नाम पर सपनों का सौदा! नूरवाला में धड़ल्ले से 
बिक रहे अवैध प्लॉट और ग्लाडा  की चुप्पी पर उठ रहे सवाल

लुधियाना ईस्ट रेंज में विशेष अभियान, सभी प्रतिष्ठान नियमों के अनुरूप मिले

अवैध शराब के खिलाफ एक्साइज विभाग की बड़ी 
कार्रवाई, ढाबों, ठेकों और बार में की औचक जांच

समाज में आपसी सद्भाव को मजबूत करते हैं धार्मिक आयोजन: जुगल किशोर गोयल

फैक्ट्री में सो रहे कारीगरों के मोबाइल और 
नगदी चोरी, सीसीटीवी में कैद हुआ आरोपी

सेंट्रल जेल में हवालातियों से मोबाइल बरामद, सुरक्षा व्यवस्था पर उठे सवाल 

सिर्फ एक इलाके तक सीमित 
नहीं, बल्कि शहर के अन्य 
हिस्सों से भी ऐसी वीडियो 
सामने आने का दावा किया जा 
रहा है। इनमें कुछ युवक और 
युवतियां कथित तौर पर नशे के 
प्रभाव में सड़क किनारे गिरते 
और लड़खड़ाते दिखाई दे रहे 
हैं। कुछ वीडियो में राहगीर उन्हें 
संभालने की कोशिश करते नजर 
आ रहे हैं। इन घटनाओं के बाद 
शहर में यह चर्चा तेज हो गई है 
कि क्या लुधियाना में नशे का 
कोई नया और खतरनाक रूप 
तेजी से फैल रहा है। सोशल 

मीडिया पर कुछ लोगों ने इन 
हालातों की तुलना विदेशों में 
चर्चा में रहे ‘जॉम्बी ड्रग’ जैसी 
स्थिति से की है। हालांकि, अभी 
तक पुलिस या स्वास्थ्य विभाग 
की ओर से किसी विशेष ड्रग 
या पदार्थ की आधिकारिक पुष्टि 
नहीं की गई है।
{पुलिस की कार्रवाई पर  
उठे सवाल...
वायरल वीडियो के बाद लोगों ने 
पुलिस प्रशासन से नशा तस्करों 
के खिलाफ सख्त कार्रवाई 
करने की मांग की है। लोगों का 
कहना है कि युवाओं को नशे 

की दलदल से बाहर निकालने 
के लिए केवल जागरूकता 
अभियान ही नहीं, बल्कि नशे 
की सप्लाई चेन को तोड़ना 
भी जरूरी है। वहीं पुलिस 
अधिकारियों का कहना है कि 
वायरल वीडियो की जांच की 
जा रही है। युवकों और युवतियों 
की पहचान कर यह पता लगाने 
का प्रयास किया जा रहा है कि 
वीडियो कहां के हैं और इनमें 
दिखाई दे रहे लोग किस नशे के 
प्रभाव में थे। जांच के बाद ही 
पूरे मामले की स्थिति स्पष्ट  
हो सकेगी।

कई इलाकों से सामने आ रही वीडियो ने बढ़ाई चिंता...

 शुभम शर्मा | फिल्लौर 
समर न्यूज

 
महाराजा रणजीत सिंह पंजाब पुलिस 
अकादमी, फिल्लौर में बुधवार को 
प्रशिक्षु पुलिस अधिकारियों एवं 
कर्मचारियों के लिए “पोषण के माध्यम 
से मधुमेह की रोकथाम” विषय पर 
जागरूकता सत्र आयोजित किया गया। 
   कार्यक्रम में अपर एवं इंटरमीडिएट 
स्कूल कोर्स के प्रशिक्षुओं ने 
उत्साहपूर्वक भाग लिया। सत्र का 
संचालन दयानंद मेडिकल कॉलेज 
एवं अस्पताल (डीएमसीएच), 
लुधियाना के विशेषज्ञ चिकित्सकों 

और पोषण विशेषज्ञों ने किया। 
विशेषज्ञों ने बताया कि संतुलित 
आहार, नियमित व्यायाम, पर्याप्त नींद 
और तनाव प्रबंधन अपनाकर मधुमेह 
जैसी जीवनशैली संबंधी बीमारी से 
काफी हद तक बचाव संभव है। 
   उन्होंने हरी सब्जियां, फल, साबुत 
अनाज, दालें और प्रोटीनयुक्त भोजन 
को दैनिक आहार में शामिल करने तथा 
जंक फूड, तले हुए खाद्य पदार्थों और 
अधिक चीनी वाले पेय से परहेज करने 
की सलाह दी। अकादमी प्रशासन ने 
कहा कि पुलिस कर्मियों के लिए 
शारीरिक और मानसिक रूप से स्वस्थ 
रहना बेहद आवश्यक है।

पंजाब पुलिस अकादमी फिल्लौर में मधुमेह 
से बचाव पर जागरूकता सत्र आयोजित दो हवालातियों के कब्जे से फोन, सिम कार्ड और बैटरी 

मिली; एक टच स्क्रीन मोबाइल लावारिस बरामद किया 


